TAITUS 1:1 i TAITUS 1:1

Pol ndé bapia téy

__ Taitus
Yom wheé bapia dindec sa-yga

Taitus i ngac Israel-nga dom, magoc i 1ygbd
pawaé nayham nar Pol hoc asé, dec kép whiy
Yisu Kilisi. Tiambu ir) késélén whin Pol, ma kom
gweler nawaé nayham-nga whin in. In pi malac
Jerusalem whiy Pol lu Banabas tén tém narj injlu si
sélic lau aposel yéc dinay (Gal 2:1; Apo 15:2). Pol
kékin Taitus tény malac Korin tidim lu (2 Kor 7:6-7;
8:6, 16), ma tinambu inlu sékdm gweler) sémbo nduc
Krit. Pol hu Taitus sir) mbo nduc Krit tu yob lau
sékén whin-nga narn sémbo dinay (Taitus 1:5), ma
tinambu ir) to bapia dindec téy Taitus.

Yéc bapia dindec Pol to yom pi 1éy bu Taitus
épyalin) lau bata sa tu sénem goliy lau sékéy whin-
nga. In kéy puc Taitus pi kédohdnywaga tasay, ma
whé i) ndé gauc sa pi yom tu énd6hoy téy lau
sékén whin-nga, ma pi mété nayham ma lén gitéy
tu sépkuc-nga. Yom atu nar Pol tac whin bu lau
sékén whin-nga gauc nem napar, nay bu yac séti
lau wakuc na Nalau Dabur) ndé naclai (2:14; 3:1-8).

Pol gic hu ndé bapia téy Taitus
1 A6 Pol, An6td ndé ngac akin ma Yisu Kilisi
ndé taposel, gato bapia dindec. A6 gati aposel bu
wapuc lau nay Anoto kéyalin) nac sa, nar) dom, tu bu
sékén whiry Yisu njanga, ma sépyalé yom nandé nar
toc Anoto ndé 1éy gitéy téy nac tu sépkuc-nga.

2Ma lau nar sékén whin ma daga wambu yom
nand6 dau, narn sékén bata mwasiny dandoc tanli
Dapan-nga. Anotd gic bata mwasiny dau téy yac
muyi)j su, téyn ndoc if) kéy undambé ti nom su dom.
Ma yac tafnyalé bu Anoto gitbm dom bu énsau yac,
ma boc-dinarn yom bocke narj if) kématir) tidon, nay
oc ando sa.

3Yac nery Anotd Nem Yac Si-nga kéyalin ndoc sa
bu yom pi mwasin) dau mer) sa tiawé, dec kwahic
dec gic atu ad ma kén yom dau sip a0 amar bu
wahoc asé téy lau.

4 Bapia dindec gato téy am Taitus, nary a6 galic
am gitom a0 atur nando tu héclu ner) dakény whin-
nga. Mwasin ti yom malé tén am, akén Damar
Anoto lu yac nery tNgac Nem Yac Si-nga Yisu Kilisi.

Taitus ndé gwelen

5 A6 gahu am sify) mbo nduc Krit, nahu bu a6 tac
whir bu am mbo whir) lau sékéy whin-nga mandic
dabin gweler natd. Ma émyalin) lau bata sa tom
malac ndi, tom nar gasém téy am mur su.

6 Lic bu namalac bocke nar) am bu kéy ti ngac
bata, nary) ndé 1éy bocdec. In ngac nan ndé giso
mbasi, ma i) gém awhé tiger). Iy ndé balékoc sékér
whiy Yisu, sépgd yom, ma Sésa si 1éy mald. Ma
bocdinay lau day oc tdm dom bu séngdliy) yom pi
nac.

7 Bu ngac nar ti goéléwac dabur si nagdlon, nay
yob Anotd dau ndé gép, ma bocdinay lic bu in
ngac nar) kom giso day dom. Lau sétoc dau sa-nga,
lau atac nandé-nga, lau séndic lau bambalin-nga,
lau séndm gén énix nac-nga, ma rac nar atac whir
mone Kkéléc, nay si day oc tom dom bu ti ngac bata.

8 Ngac jayham bu am kén tinjgac bata, nar jamalac
koc lau sa ma émwasin yac-njga, i) atac whin mété
yayham ti gén ayham hor), iy jamalac gauc nawa, ma
in) sa ndé 1éy gitéy ti dabur ma timété dau napep.

91p sap yom nand6 dakén whin-nga tom aposel
séndohon, nan doy. Ma bocdinar dec iy gitom bu
whé yom sa napep bu puc lau déy, ma toc lau nay
Séser) yom rjand0, nai) si giso asé.

10Bu lau séser) yom njand6-njga daésam dec sémbo.
Nac lau whapar nambwa nar) sénddhéy yom tasay
tu sépsau lau-nga. Ma mété kair dinay, lau narg
sésap lau Israel-nga si fpwac sésé amlic jatd su-nga
don, nar) sékom hoc géléc su.

11S6m téy lau dinar bu sénem dau d6y. Bu yom
nar) sénddhody, nay yom so, ma kénsody lau daésam
sisékéy whir). Ma sénddhoy yom dau tu sékdc awa-
I)ga ambwa.

12 Nac dau si propet dar) hoc yom asé pi nac ma
sOm, “Lau Krit nac lau tasar) ma lau sinséléc. Nac
lau oyom dinda, ma élémé ser) gén nawahd.”

13 Yom dau i) yom nand6. Bocdinary sOm yom
sémbalar)-1ga solop tén lau Krit nar) séndohon yom
tasay, bu sénem dau kwi ma sékénp whiy yom
)ando.

14 Ma séhu 1 au ando Israel-nga si mir nambwa-
nambwa horj sif, ma sésoc lau nar séhu yom rjando
sin), nay si nagobliy) nambwa apu tiyham dom.

15 Lau nay si aldbm nawasi, nar si gén horg oc
nawasi bocdinar. Magoc lau ti jaldm rjadombwi nar)
sékén whin Yisu dom, nary si géy darn oc nawasi
yéc Anotd angd-nga dom. Nac si gauc ti yaldom
radombwi sa ma tisac su.

16 Lau kairn dinan sésom bu sépyalé An6td, magoc
fjac si mété toc asé bu séyyalé iy) day) dom. Nac lau
sac sambuc, ma lau dangapéc-nga. Oc tdm bu pac
sékOm gén nayham dar dom.

2

Pol kéy yom téy Taitus bu énd6hoy téy lau
1Taitus, @md6hdy lau émkuc yom rjandd nar lau
sékén whin-nga hoy) séykuc.

2 Emdohony laungac akwa-kwa bu séndm gén énir
Nac-I)ga dom ma sémbo gauc nawa er), sétimété dau
I)apep, ma Sésa silén solop er. Puc nac déy bu sésap
yom 1andd dakén whin-nga ma mété atac whir
lau-nga don, ma sélhac yanga.

3 Ma paléy tigey dinar), @émd6hdy lauwhé akwa-
kwabu sésasilén gitbmlauwhé dabur ando, sésom
yom bambalir) pilau dom, séndm wain éyléc dom,
ma séti kédohOnwaga mété rjayham-nga.

4 Bocdinay nac oc sétdm bu sénddhoy lauwhé
wakuc bu atac whiy si laurgaci ti balékoc,

> sétimété dau yapep, sésa 1én nayham ma yawasi,
sékom si gweleny andu-nga napep er) ma ti atac
whirn, ma sésoc si laungaci napu. Nac bu sékom
bocdinar), dec oc tdm dom bu lau nar sékény whir
dom, narj sésu Anotd ndé yom susu.

6 Ma émgili baléi wakuc bu sénem golin) si 1€y
Japep.

7 Am dadm yob nem 1éy hor bu ti dohon nayham
bu baléi sélic ma sépkuc. Gén bocke nary am bu
émdohon tén nac, nar) am dadm kdm muyij, goc nac
sélic ma séypkuc. KOm ti andd ma ti nem nalém
sambuc er).

8 Yob nem whamsuy bu sém yom nayham erj téy
ndoc am bu émd6hoy nac, ma bocdinar lau dag oc
sétdm dom bu sépu am nem yom. Ma bocdinay lau
nar sékén kisa am, narj oc tbm dom bu sétap yom
dag sa bu séngdliy pi yac lau dakén whiy-nga, ma
tu dinay-yga nac oc maya dau.

9S0m téy lau akin nambwa nar sékéy whiy Yisu,
bu sésdc si nadaui si yom hoy napu, ma sésém yom
sac day pi nac dom. Sénem akirn papep, tu bu si
nadaui Sélic nac nayham-nga.

10 Nac sénem karj si nadaui si gén dom, dec nadaui
oc atac lu-lu dom bu sékén gén sip nac amba bu
séyob. Nac bu sékdm si mété hory napep, dec lau
daésam oc tac whir) bu séygd yom nar tandohoy pi
yac ner Anoto, naxn gém yac si.

Anoto ndé mwasin nem yac si-nga nja-nando

11 Bu Ano6t6 kékin Kilisi sip nom mer) ma mbac
ndu tu lau hon-nga, ma bocdinay i) ndé mwasiy
atu nem lau si-rjga mer) sa tiaweé.

12Ma mwasir dau gém yac sa tulény dambo nom-
nga, ma kédohoéy yac bu dapuc domwén mété sac
nom-nga hor, ma datimété daur bu dasa 1éy gitéy
ti dabuy er.

13Dasap léy dau doy, ma dahony béc nayham nary
dakéy batar) dambo, nar yac ner) Anoto tiwaé ma

Ngac Nem Yac Si-nga Yisu Kilisi, oc mbu mery ti
Iawasi atu.

14Yisu Kilisi kéy dau tu yac-nga, bu nemilhi yac
ma éngapwéc yac su yéc sakin) mété sac-yga, ma bu
koém yac dati inp dau ndé lau wakuc. Ma in atac
whiy bu yac dambo ti 1én nawasi ma dakén ner
naldom sambuc tu dakdém mété nayham-nga.

15 Taitus, émdohoy yom hon dindec téy lau sékéy

whin-nga. Emgili nac ti nanga bu sésdc yom dau
Dapu, ma lau nar sékdém giso, nar ématdc nac ti
naclai bocdinay. Ma yob daém yapep bu lau day
sépu am dom.

3

Lau sékéy whin-nga si léy wakuc

1'Wheé sa tiyham tén lau sékén whin-nga, bu mété
nayham bocdec gic nac jawaé. Sésoc golinwaga tilau
bata napu, ma danga wambu yom napep. Ma pac
séhé gauc pi mété nayham e sékom napar.

2 Nac sésdm yom sac-sac pi lau dom, séserj dau
dom, ma sékdm mété mald tény lau hory. Ma sémbo
ti sépgwiniry) dau ma sétoc lau hor sa yapep.

3 Bu kwahic dec yac dasa ney 1éy tiwakuc.
Magoc mur)-nga, yac dakén whir su dom, ma dasa
lén gauc mbasi-nga. Yac lau dananpéc-nga, ma
mété naldm ragalac-nga ti mété nom-nga kdm yac
ner gauc kénsdpy e tam akin mété sac dau tac
nawaé. Dambo ti dalic lau natd sac ma tam 1émuy)
Jac, ma mété atac tec asidowai-nga gém yac hory
ahuc.

4 Tigey) tinambu yac nery Anotd Nem Yac Si-nga
ndé 1éy tawald ti atac whir) yac-rjga mer) tiawe.

51 gém yac si, tu yac ner 1éy nayham dan-nga
dom, magoc tu iy) dau ndé mété tawald yac-nga. Iy
gém yac sinaléy bocdec. Ir) kégwasin yac ner) mété
sac hoy sudecyacdatilauwakuc, ma Nalau Dabuy
weé yac dasa nerj 1éy tiwakuc.

6Yomandd. Tu Yisu Kilisi yac nerj Ngac Nem Yac
Si-nga, dec Anotd kémwasin) yac kéléc ma kén Nalau
Dabur dau sip yac nerj naldm.

7 In) kdm boc-dinay dec sam yac bu lau gitéy,
kékuc in) ndé 1éy émwasin) yac-njga. Ma kwahic dec
yac dawékair) gamer) dandoc tayli napay-nga, nar
dakén batay dambo.

8 Yom hory dinag i yom nand6 ma yayham tu
dakéyp whin-nga.

A0 tac whin) bu am puc aner) yom hoy doy téy
golowac dabuy, bu lau hor nar sékéy whir Anoto,
nar séyob dau napep bu sékdm mété yayham njapar.
Léy dinay in) 18y nayham ma oc émwasir) lau hor.

9 Am ndic ahé lau narn €lémé séserj dau tu yom
gauc mbasi-nga, ma tu yom pi abani si naé-nga. Ma
ndic ahélaunar séwhé dau kdc ma sésery dau pilau
Israel-nga si yomsu. Nahu bu yjac si yom hor) dinar
1andd mba, ma oc nem lau sa dom.

10 Asa nar) bu kom mété whé lau kdc-nga, nay
sOm i1). I) bu kdm tiyham, goc sOm in) tidim lu-nga.
Ma in bu séc napu dom, dec am ti lau sékéy whin-
nga horn apuc domwém iy.

11 Am kéyalé su, bu namalac kair) dinar ndé 1éy
kénsody, ma i) kdm sac. Iy kic dau ndé yom tu tap
Anoto ndé matdc sa-nga, nahu bu i) sap 1éy nay iy
kéyalé bu 1éy so, nar doy.

Yom nambu-nga
12 Mal6 wankin) Atemas me Tikikus téy am loc,
ma téy ndoc inlu si day hdc asé am, nar) émsalé sey
bu tén malac Nikopolis mwer ragahd ma lic ao.
Nahu bu a6 gauc gém bu wambo malac dindé téy
ndoc uh6-yga.

13 Téy ndoc Senas, ngac ématdc yom-nga, lu Apo-
los bu séhu nduc Krit siy, nay goc kém gén hoy bu
émasar) iylu si ser) gwanar. Ma bocdinay iglu oc
sépOnda géy dan dom.

14Emd6hoy yac ner lau sékén whin-ngabu sékom
gweler nayham tu bu sékém kwa dau ma sénem lau
nar séponda dau, nar sa-fjga. Ma bocdinar) yac si
sékén whin oc nem rjando.

15 Lau hoy narn sémbo séwhin ad, nan sékén si
acsald tép am. Ma a0 wandac am bu kép aner
acsald téy lau sékén whin-nga hory nan atac whiry
yac. POmdau ndé mwasir) whir mac hor.

